
Amritanilayam Stotras

????????? ???????

(তৈ . সং . 1.4.6)
য  ই॒মা  বিশ্বা॒  ভুব॑নানি॒  জুহ্ব॒দৃষি॒র্ হোতা॑
নিষ॒সাদা॑  পি॒তা  নঃ॑  ।
স  আ॒শিষা॒  দ্রবি॑ণমি॒চ্ছমা॑নঃ  পরম॒চ্ছদো॒  বর॒  আ
বি॑বেশ  ॥  1

বি॒শ্বক॑র্মা॒  মন॑সা॒  যদ্বিহা॑যা  ধা॒তা
বি॑ধা॒তা  প॑র॒মোত  সং॒দৃক্  ।
তেষা॑মি॒ষ্টানি॒  সমি॒ষা  ম॑দংতি॒  যত্র॑  সপ্ত॒র্ 
ষীন্প॒র  এক॑মা॒হুঃ  ॥  2

যো  নঃ॑  পি॒তা  জ॑নি॒তা  যো  বি॑ধা॒তা  যো  নঃ॑  স॒তো
অ॒ভ্যা  সজ্জ॒জান॑  ।
যো  দে॒বানাং॑  নাম॒ধা  এক॑  এ॒ব  তগ্ ম্
সং॑প্র॒শ্নংভুব॑না  যংত্য॒ন্যা  ॥  3

ত  আয॑জংত॒  দ্রবি॑ণ॒গ্ ম্  সম॑স্মা॒  ঋষ॑যঃ॒  পূর্বে॑
জরি॒তারো॒  ন  ভূ॒না  ।
অ॒সূর্তা॒  সূর্তা॒  রজ॑সো  বি॒মানে॒  যে  ভূ॒তানি॑
স॒মকৃ॑ণ্বন্নি॒মানি॑  ॥  4

ন  তং -বিঁ॑দাথ॒  য  ই॒দং
জ॒জানা॒ন্যদ্যু॒ষ্মাক॒মংত॑রংভবাতি  ।
নী॒হা॒রেণ॒  প্রাবৃ॑তা  জল্প্যা॑  চাসু॒তৃপ॑
উক্থ॒শাস॑শ্চরংতি  ॥  5

প॒রো  দি॒বা  প॒র  এ॒না  পৃ॑থি॒ব্যা  প॒রো
দে॒বেভি॒রসু॑রৈ॒র্গুহা॒  যত্  ।
কগ্ ম্  স্বি॒দ্গর্ভং॑  প্রথ॒মং  দ॑ধ্র॒  আপো॒  যত্র॑
দে॒বাঃ  স॒মগ॑চ্ছংত॒  বিশ্বে  ॥  6

তমিদ্গর্ভং॑প্রথ॒মং  দ॑ধ্র॒  আপো॒  যত্র॑  দে॒বাঃ
স॒মগ॑চ্ছংত॒  বিশ্বে॑  ।
অ॒জস্য॒  নাভা॒বধ্যেক॒মর্পি॑তং॒ -যঁস্মি॑ন্নি॒দং
-বিঁশ্বং॒ভুবন॒মধি॑  শ্রি॒তম্  ॥  7



বি॒শ্বক॑র্মা॒  হ্যজ॑নিষ্ট  দে॒ব  আদিদ্গং॑ধ॒র্বো
অ॑ভবদ্দ্বি॒তীযঃ॑  ।
তৃ॒তীযঃ॑  পি॒তা  জ॑নি॒তৌষ॑ধীনাম॒পাং  গর্ভং॒ -
ব্যঁ॑দধাত্পুরু॒ত্রা  ॥  8

চক্ষু॑ষঃ  পি॒তা  মন॑সা॒  হি  ধীরো॑  ঘৃ॒তমে॑নে
অজন॒ন্নন্ন॑মানে  ।
য॒দেদংতা॒  অদ॑দৃগ্ ম্হংত॒  পূর্ব॒
আদিদ্দ্যাবা॑পৃথি॒বী  অ॑প্রথেতাম্  ॥  9

বি॒শ্বত॑শ্চক্ষুরু॒ত  বি॒শ্বতো॑মুখো
বি॒শ্বতো॑হস্ত  উ॒ত  বি॒শ্বত॑স্পাত্  ।
সংবা॒হুভ্যাং॒  নম॑তি॒
সংপত॑ত্রৈ॒র্দ্যাবা॑পৃথি॒বী  জ॒নযং॑দে॒ব  একঃ॑  ॥
10

কিগ্ ম্  স্বি॑দাসীদধি॒ষ্ঠান॑মা॒রংভ॑ণং
কত॒মত্স্বি॒ত্কিমা॑সীত্  ।
যদী॒  ভূমিং॑  জ॒নয॑ন্বি॒শ্বক॑র্মা॒  বি
দ্যামৌর্ণো॑ন্মহি॒না  বি॒শ্বচ॑ক্ষাঃ  ॥  11

কিগ্ ম্  স্বি॒দ্বনং॒  ক  উ॒  স  বৃ॒ক্ষ  আ॑সী॒দ্যতো॒
দ্যাবা॑পৃথি॒বী  নি॑ষ্টত॒ক্ষুঃ  ।
মনী॑ষিণো॒  মন॑সা  পৃ॒চ্ছতেদু॒
তদ্যদ॒ধ্যতি॑ষ্ঠ॒দ্ভুব॑নানি  ধা॒রযন্॑  ॥  12

যা  তে॒  ধামা॑নি  পর॒মাণি॒  যাব॒মা  যা  ম॑ধ্য॒মা
বি॑শ্বকর্মন্নু॒তেমা  ।
শিক্ষা॒  সখি॑ভ্যো  হ॒বিষি॑  স্বধাবঃ  স্ব॒যং -
যঁ॑জস্ব  ত॒নুবং॑  জুষা॒ণঃ  ॥  13

বা॒চস্পতিং॑ -বিঁ॒শ্বক॑র্মাণমূ॒তযে॑  মনো॒যুজং॒ -
বাঁজে॑  অ॒দ্যা  হু॑বেম  ।
স  নো॒  নেদি॑ষ্ঠা॒  হব॑নানি  জোষতে
বি॒শ্বশং॑ভূ॒রব॑সে  সা॒ধুক॑র্মা  ॥  14

বিশ্ব॑কর্মন্হ॒বিষা॑  বাবৃধা॒নঃ  স্ব॒যং -যঁ॑জস্ব
ত॒নুবং॑  জুষা॒ণঃ  ।
মুহ্যং॑ত্ব॒ন্যে  অ॒ভিতঃ॑  স॒পত্না॑
ই॒হাস্মাক॑ম্ম॒ঘবা॑  সূ॒রির॑স্তু  ॥  15

বিশ্ব॑কর্মন্হ॒বিষা  বর্ধ॑নেন
ত্রা॒তার॒মিংদ্র॑মকৃণোরব॒ধ্যম্  ।



তস্মৈ॒  বিশঃ॒  সম॑নমংত  পূ॒র্বীর॒যমু॒গ্রো
বি॑হ॒ব্যো॑  যথাস॑ত্  ॥  16

স॒মু॒দ্রায॑  ব॒যুনা॑য॒  সিংধূ॑নাং॒পত॑যে॒  নমঃ॑  ।
ন॒দীনা॒গ্ ম্  সর্বা॑সাংপি॒ত্রে  জু॑হু॒তা
বি॒শ্বক॑র্মণে॒  বিশ্বাহাম॑র্ত্যগ্ ম্  হ॒বিঃ  ।

